
Grŵp Strategol Cynradd
24 Medi 2015
	YN BRESENNOL: Delyth Wyn Molyneux (DM), Gareth Jones(GJ), Gwyneth Hughes(GH), Nia Lloyd Thomas(NLT), Arwel Wyn Owen(AWO), Jeannie Evans,(JE) Richard Holland(RH),  Lynne Jones(LJ) , Mair Jones(MJ).


	YMDDIHEURIADAU: Rhys Roberts (Esceifiog) , Meinir Roberts (Llanfechell).   Mynegodd GJ  bod Eirianwen Williams  yn ymddiheuro ac yn datgan ei diolch a’i chefnogaeth.
CROESO: Croesawodd GJ y rhai a ganlyn  i’r cyfarfod:    JE dros ardal Caergybi, GH dros Deulu 3, RH yn eilydd i Meinir,  Thomas Jones, ac AO. Nodwyd nad oedd Gwyn Pleming yn cynrychioli yn awr.


	Rhif
	Cofnod
	Gweithredu gan bwy?
	Erbyn pa bryd

	
	Ethol Swyddogion
Nododd GJ ei fod am anfon neges i bawb yn cadarnhau eu haelodaeth. Etholwyd Gwyneth Hughes yn Gadeirydd  ac Arwel Wyn Owen yn Is-Gadeirydd (i’w gadarnhau yn y cyfarfod nesaf).  Cymerodd GH y Gadair. 
Cynrychiolaeth ar grwpiau penodol
Grŵp William Mathias:
Cynigiwyd Siôn Glyn Pritchard , Morswyn i gynrychioli.  Eiliwyd y cynnig gan NLT. Bydd GJ yn cysylltu ag ef. Esboniodd DM y cyfarfyddir ryw unwaith y tymor. 

Cyngor Busnes Gogledd Cymru: 
Darllenodd GJ y llythyr esboniadol. Dangosodd GH ddiddordeb mewn mynychu, a chefnogodd DM ei chynnig i fynd yno. 
	           GJ
             GJ

  GH i fynychu
	

	
	Grŵp Moderneiddio:
Cynigiwyd NLT i gynrychioli ar y Bwrdd Trawsnewid.
Cynhadledd CSE (Ecsbloetio rhywiol plant) Bwrdd Diogelu Rhanbarthol Gogledd Cymru 15:10:15.
Bu DM yn y Gynhadledd.yng Nghonwy.  Dywedodd bod ecsbloetio wedi ehangu a llawer o achosion yn codi. Roedd yr Heddlu wedi eu siarsio i arwain yn y maes. Roedd bwriad i sicrhau cysylltiadau cryf rhwng Addysg a’r Heddlu ayyb. ac roedd angen sianelu arbenigedd i fynd i’r afael â’r broblem.  Roedd angen cynrychiolaeth yng Nghynhadledd Hydref 2015 a chynigiwyd JE. 
Grŵp Tasg a Gorffen Cyllid

Cynigiwyd NLT yn lle rhai sydd wedi gorffen. Y ddau arall fyddai Tristan Roberts a Rhys Roberts Esceifiog. Roedd DM am ofyn i Debra Griffiths drefnu dyddiad gyda’r tri. 
Fforwm Mynediad

Defnyddid ffordd statudol o gael rhywun yn lle Meinir Hughes, Corn Hir.

	JE i fynychu Cynhadledd Hydref 2015

DM  a DGriffiths  i drefnu dyddiad
	

	
	Cofnodion 25:06:15

Cynigiodd NLT bod y cofnodion yn gywir, a derbyniwyd hwy felly.
Materion yn codi o’r Cofnodion:
Teuluoedd:

Ymholodd AWO sut oedd mynd ati os oedd ar ysgolion eisiau newid teuluoedd. Gydag Eirianwen yn symud roedd ansicrwydd yn Nheulu 1. Nid oedd ar AWO eisiau symud.  Awgrymodd DM edrych ar y sefyllfa eto. Gellir trafod cael teulu o 6 yn lle 7, er enghraifft.  Y pwrpasau oedd gweithio ar feysydd sydd o werth i ni. Roedd ar DM eisiau i’r teuluoedd barhau’n bendant eleni er mwyn gwytnwch lleol.  Mynegodd JE nad oedd wedi gwneud cais i symud eto. 
Mynegodd DM bod rhestr o enwau pobl nad oedd wedi ymateb i gais Trebor Roberts cyn yr haf ynghylch newid. 

Dywedodd GH y byddai GwE yn rhoi teuluoedd gwahanol i ni, ond esboniodd DM ei bod yn awyddus i’r teuluoedd oedd ohoni barhau am rŵan gan bod eu pwrpasau’n wahanol. 

Nododd RH bod y teulu wedi chwyddo’n 7 ysgol, ac ychwanegodd NLT bod 2 ysgol arall wedi gwneud cais. Dywedodd fod rhai ysgolion yn fwy rhagweithiol nag eraill.  Roeddent am hollti a dilyn mwy o drywydd. Nododd RH y byddai’r teulu newydd mewn perthynas â chategoreiddio ysgolion hefyd yn dibynnu ar y CDY. 
Cytunodd DM y byddai’r un blaenoeriaethau dan sylw, ond pwysleisiodd fod arni eisiau i’n teulu ni barhau ochr yn ochr eleni, ond yr adolygid hynny ar ôl eleni. Dywedodd RJH bod yr amser a gymeroedd iddo lwyddo wedi gweithio iddynt hwy. 

Materion  Dalgylchoedd
Roedd gan JE 3 mater i’w codi:

Cwmni Gwagio Biniau Ailgylchu Glas:  Roedd si eu bod wedi mynd i’r wal. Gofynnodd a oedd cynllun i wagio’r biniau gorlawn.  Esboniodd AWO bod ysgolion wedi gwneud eu trefniadau eu hunain gyda’r cwmni. Dywedodd GJ a DM nad drwy’r Awdurdod y gwnaed y trefniant. 

Newid cyfrifoldebau ym Mharc Mownt:

Gofynnodd JE beth oedd y newidiadau mewn cyfrifoldebau, ac atebodd DM ei bod wedi anfon e-bost. Gofynnodd GH am restr o swyddogaethau staff gweinyddol yn ogystal, ac addawodd DM drefnu hynny. 
Staffio:

Mynegodd JE ei bod yn anodd cael cymorthyddion.  Esboniodd GJ eu bod yn mynd drwy’r broses o ddewis rhai ar y rhestr lanw, ond bod ysgolion yn eu bachu.  Ategodd AWO eu bod yn methu â chael neb at blentyn ar ddatganiad. Roedd pobl ar y rhestr a oedd gyda swyddi eisoes. Dywedodd DM bod pobl ar y rhestr nes y cyfwelir â hwy, a bod y tîm Adnoddau Dynol i lawr i 50% ers mis Awst.  
Dywedodd RH bod cyn lleied o oriau i blentyn Datganiad, a’i bod yn anodd cael neb i wneud awr a dwyawr yma ac acw. Ategodd NLT oni châi Cymhorthydd 16 awr gallai effeithio ar hawliadau. Mynegodd LJ bod ganddynt yr un broblem hefyd. 
Crynhodd GH drwy ddatgan ein bod yn anfodlon ein byd mewn perthynas â chymorthyddion. 
Adain Personél

Mynegodd AWO bryder ynghylch yr Adran Personél. Nid oedd arbenigwyr ar gael yno. Esboniodd DM nad oedd Llanw yn rhan o’r cytundeb gwasanaeth gwreiddiol.  Ategodd LJ ei bod yn methu â chael amser i gael Llanw yn y bore. 
Esboniodd DM bod penodiadau ar y ffordd yn yr Adain Pernonél a bod gwaith cyfrifo cyflogau yn sgil Arfarnu swyddi wedi ychwanegu baich mawr ar y ddau sydd yno ers Medi. Ni allai ond ymddiheuro. Roedd Rachel a Siôn yn gweithio’n galed ond nid oedd cymorth iddynt dros dro. Nododd DM nad oedd y Cytundeb Lefel Gwasanaeth gyda’r ysgolion yn cyllido’r gwaith cyflogau a’r rhan adnoddau dynol yn llawn a bydd angen adolygu hyn eleni. 

Clerc i’r Llywodraethwyr 

Mynegodd AWO bod ysgolion yn pryderu hefyd ynghylch Clerc i’r Llywodraethwyr. Ategodd LJ hynny hefyd.  Esboniodd DM ei bod yn ddyletswydd i’r Awdurdod ddarparu Clerc mewn argyfwng ond nid clerc parhaol.  Roedd am drefnu llunio pŵl o bobl a fyddai â diddordeb, gan edrych ar gydweithio gyda Gwynedd yn y maes yma. 
Adroddiad gan y Teuluoedd 
Teulu 1 -  Nid oedd Eirianwen Williams yn bresennol

Teulu 2-   Nid oedd cynrychiolydd yn bresennol.

Teulu 3-   Roedd GH am fynd ymlaen gydag agenda’r llynedd.

Teulu 4-   Mynegodd LJ y byddent yn ystyried cydgynllunio

Teulu 5-   Nid oedd cynrychiolydd yn bresennol.

Teulu 6-   Byddai NLT a RH yn adnabod cyfleoedd hyfforddi. Roedd NLT am wneud hyfforddiant darllen  nos Lun.

Nododd GH bod  ysgolion wedi newid teuluoedd.Esboniodd JE nad oedd y Fali ac eraill wedi cyfarfod eto. 

	DM am atgoffa ysgolion sydd heb ymateb.Y sefyllfa i’w adolygu yn dilyn hynny.
DM am drefnu rhestr o gyfrifoldebau  staff Parc Mownt.

DM i edrych ar y cynllun yswiriant.
CLG i’w wirio a’I adolygu fel bo angen.
DM efo CVS – trefnu rhestr pwl/ rhai a diddordeb mewn clercio
	

	
	GwE – Cymedroli – Ioan Griffith
Croesawyd Ioan Griffith(IG) i’r cyfarfod. Esboniodd IG ei fod yn ymweld ar ran Dafydd Rhys , a bod hwnnw’n awyddus   i rannu’r wybodaeth. Dosbarthwyd dogfen Asesu, Safoni a Chymedroli- sicrhau cysondeb mewn  asesiadau athrawon CA2/CA3.  Roedd IG am anfon Powerpoint hefyd i GJ  allu ei ddosbarthu.  Dywedodd bod angen i ysgolion a chlystyrau (sef dalgylchoedd) gyfarfod yn flynyddol i gymedroli. Byddai gohebiaeth yn fuan i drefnu cyfarfod yn dymhorol, a byddai cynrychiolaeth o GwE  mewn cyfarfodydd cymedroli mewnol, ac mewn cyfarfodydd allanol hefyd. Dywedodd IG ei bod yn bwysig bod Penaethiaid yn cymeradwyo ac yn barod i herio asesiadau athrawon. 
Roedd negeseuon cadarnhaol iawn  gyda chytundeb mawr â lefelau er  nad yn gymaint felly gyda rhai uwch. Ein cynrychiolydd yw Rhian Mair gyda’r Gymraeg yn  ein hwb ni yn y Gogledd-Orllewin. Byddai trafodaeth gydag EAS , y Consortiwm yn y De Ddwyrain ynghylch y broses. 
Byddai llythyr e-bost yn dod yn gofyn i ddalgylchoedd adnabod cynrychiolydd Cyfnod 2 a Chyfnod 3.

Gofynnodd LJ a oedd angen un cynrychiolydd neu un i bob pwnc.  A oedd angen cadw samplau’n ganolog?  Atebodd IG bod hynny’n arfer dda a bod rhai yn eu sganio ar ddogfen PDF. Pwysleisiodd ei bod yn bwysig adeiladu dros y flwyddyn fel nad yw popeth yn gorfod digwydd ar y diwedd. 

Pryderai GH mai dau dymor o waith a fyddai yn y proffil, wrth ddangos y gwaith erbyn diwedd Ebrill, ac nad oedd yn adlewyrchu’r flwyddyn gyfan. Esboniodd IG mai ym Mehefin yr oedd y gwirio allanol ond haerai GH ei fod wedi digwydd, i bob diben, erbyn mis Ebrill, ac y gallai plentyn fod wedi codi lefel erbyn yr haf. Nododd IG mai diwrnod yr asesiad a oedd yn bwysig ac mai hwnnw yr oedd yn rhaid ei dderbyn. 
Gofynnodd GH a fyddai o gymorth i bawb gyflwyno gwaith yn yr un ffurfiau/genre iaith.  Esboniodd IG mai’r mathau o iaith a oedd yn bwysig, ac arferion da lleol. Roedd pob ffurf yn mynd i gael eu cwmpasu, e.e. ysgrifennu adroddiad, ysgrifennu perswadiol ayyb. Nododd DM bod perygl mewn culhau profiadau, ond y byddai modd cyfaddawdu, efallai, drwy i bawb ddewis un ffurf berswadiol, er enghraifft, cyn y Nadolig. 

Aeth IG ymlaen i bwysleisio y byddai ieithoedd yn cael sylw a bod GwE am dyrchu mwy o safbwynt ieithoedd. Roedd yn bwysig rhoi digon o amser i’r cymedroli ac roedd yr arfer dda yn cynnwys pob athro. Roedd angen digon o dystiolaeth gan fod tystiolaeth yn gyfyng mewn rhai achosion.  Gall y dystiolaeth fod yn y llyfr, ond mae angen cyfeirio’n glir at y tasgau arbennig, yn hytrach na dweud eu bod yn y llyfr yn rhywle. Mae gwaith ar I -Pads yn bosibl, ond mae angen sylwadaeth ysgrifenedig i fynd gydag ef. 
Y brif neges gan IG oedd bod arferion da’n digwydd. Bydd yn ddiddorol gweld beth fydd deilliant y cyfarfodydd gyda’r Llywodraeth. 

Ymatebodd GH ei bod yn braf cael clywed rhywbeth positif a bod pobl wedi ymateb. 
Roedd DM wedi bod mewn cyfarfod GwE a dywedodd mai neges cynrychiolwyr y Llywodraeth oedd bod rhai undebau’n herio dilysrwydd proses y llynedd. Neges y rhanbarth yw bod yn rhaid i’r Llywodraeth ddatrys hynny gyda’r Undebau. Os nad yw’r broses cyumedroli a dilysu’n ennill hygrededd gallasai penderfyniad I newid y dull asesu diwedd cyfnod. Gobeithiai bod pawb yng Nghymru yn sylweddoli pwysigrwydd cysondeb a hygrededd ac ansawdd y broses, ac yn falch o’r ganmoliaeth a ddaeth I’r rhanbarth yma. 
Mynegodd IG mai cymedroli 2015-2016 fydd yr un iawn, gan mai peilot a gafwyd cyn hyn.

Gofynnodd RH beth oedd y neges ynghylch y lefelau uwch. Mynegodd IG bod anghysondeb ynghylch a oeddent i gyd yn Lefel 5. 
Diolchwyd i IG am ei gyfraniad. 
	GJ am ddosbarthu Powerpoint
	

	
	Materion Awdurdod

Gofynnodd GJ am adwaith ar y daflen CYSAG. Cafwyd cytundeb arno. Atgoffwyd pawb o ddymuniad CYSAG i fynychu sessiynau addoli ar y cyd yn yr ysgolion.
	
	

	
	Cyflwyniadau Hwb /E ddiogelwch – Martin Lewis(ML)
Croesawyd Martin Lewis, Cynnal i’r cyfarfod. Roedd ML, o Ysgol Uwchradd Bodedern,  ar secondiad 2 flynedd gyda Hwb. Roedd yn hyfforddi gyda Hwb/Hwb +, gan roi cyflwyniadau i staff, rhieni, a staff a disgyblion ar Hwb Dysgu Digidol i Gymru.  Roedd adnoddau rhad ac am ddim ar Hwb, megis Hwb+, Office 365, Encyclopaedia Britannica, J2e ac e-ddiogelwch. 
Roedd yn hyrwyddo Llythrennedd a Rhifedd yn yr ysgol, ac roedd fersiwn ar gyfer y C.S. hefyd, i blant ifanc iawn.  Gellid cael trafodaeth ar-lein yn hytrach na rhoi llaw i fyny a dweud. Gan fod pawb yn y dosbarth yn ei weld roedd plant yn fwy gofalus. Esboniodd ML ei fod yn ffordd i ddechrau prosiect neu gychwyn tasg, lle mae’n ofynnol i blant ysgrifennu.  Ceid meini prawf ar gyfer ysgrifennu blog, e.e., ar hoff raglen deledu.  Ar gyfer Gwaith Cartref, roedd gan y plant fynediad i hwn gartref. Roedd plant eraill yn gallu cyflwyno syniadau. Gydag e-ddiogelwch byddech yn mynd i helbul os byddech wedi ysgrifennu rhywbeth cas. 
Dangosodd ML enghreifftiau o ysgrifennu adolygiad llyfr gyda llun clawr y llyfr yn cael ei ddangos. Yn lle gosod gwaith ar wal, roedd hwn yn ffordd wahanol o gyflwyno prosiect grŵp. Roedd tŵls gwych ar gael hefyd i lunio graffiau. 

Roedd Cytundebau Defnydd Derbyniol ar gyfer yr hyn a roddai staff a chymorthyddion ar Hwb, gan fod pawb yn gallu ei weld.  

Roedd offer hunan-arfarnu ysgol i’w gael ar Teclyn 360 Cymru. 

Mynegodd RH bod arno ofn bod Hwb yn mynd i ddod i ben ac nid oedd arian i’w wastraffu gan ysgolion. Atebodd ML ei fod wedi ei gyllido tan 2017, ond y byddai’n parhau tua’r dyfodol hefyd, mae’n debyg.  Gofynnodd DM faint o geisiadau a ddaethai o Fôn. Esboniodd ML ei bod yn brysurach yng Ngwynedd a’i fod wedi ymweld â nifer o ysgolion. Gofynnodd DM a fyddai modd gwahodd Martin a Glenda i’r Grŵp Arfer Dda, fel y byddai cyfle i’r holl athrawon cynradd weld Hwb, nid yn unig y Grŵp Strategol.  Soniodd ML, yn anffodus, bod yr offer mewn ysgolion yn hen, ond byddai’n gweithio’n syth wedi gosod Google Chrome. 
Diolchodd GH gan ddweud bod angen rhoi mwy o amser i’r mater mewn Cyfarfod Busnes. 
Neges gan Martin Lewis yw

Cynigir cefnogaeth ar sut i ddefnyddio HWB a nodweddion tu mewn i HWB, megis Hwb+, Office 365, J2e, e-ddiogelwch yn eich ysgolion. Bydd hyfforddiant yn cael ei gynnig ar ffurf cyflwyniadau a hyfforddiant i staff, gweithgareddau ar lawr y dosbarth gyda disgyblion, neu ar unrhyw ffurf fuasai o fudd i chi i ddatblygu'r defnydd o HWB er mwyn hyrwyddo Llythrennedd a Rhifedd yn eich ysgol drwy gyfrwng Technoleg. 

Martin Lewis

Cefnogwr HWB+ / Technoleg Ddigidol

HWB+ / Digital Technology Supporter

e-bost : martinl@cynnal.co.uk  
  
	
	

	
	Cefnogi myfyrwyr addysg – Gwawr Maelor (GM), Canolfan Hyfforddi Athrawon, Prifysgol Bangor
Daeth GM yn lle Malcolm Thomas, a oedd yn wael ac yn methu â dod. Roedd yn awyddus i gyflwyno cenhadaeth newydd y Ganolfan dan arweiniad MT. Dywedodd GM na ellid gwneud heb y penaethiaid a oedd yn rhoi llety i’r myfyrwyr ac yn eu mentora. Roedd angen gwarchod safonau ardderchowgrwydd y radd. Gwneir TAR hefyd yno. Pwysleisiodd GM y newid yn y Ganolfan, y newid wyneb. Her Estyn oedd sut yr oeddent yn graddio hyfforddwyr. Arferid  graddio fel ‘addysgwr’  ond roedd y graddio yn awr o safbwynt y modd y mae’r hyfforddai’n gwneud cynnydd  y dysgwyr. Esboniodd y graddau fel a ganlyn:
Cynnal y cynnydd – Safon 3

Llwyddo i godi’r cynnydd – Safon 2

Llwyddo i godi’r cynnydd yn gyson- Safon 1

Roedd llai o raddfa 1 yn cael eu rhoi. 

Ar 7fed Hydref  cynhelid cyfarfod gyda SKYPE gyda Malcolm Thomas yn cyflwyno gwybodaeth, ond ceisid newid y dull o hyfforddi mentoriaid hefyd mewn cyfarfodydd pellach. Roedd 600 o ysgolion cynradd a hanner yr ysgolion uwchradd wedi cael llythyrau. Roedd angen alinio bod cynlluniau gwers ayyb, yr un fath. Roedd ansicrwydd a fyddai cyfarfod ar 8fed Hydref hefyd. Roedd angen i fentor o bob ysgol fynychu ar y 7fed. 
Gofynnodd DM a oedd bwriad i recordio’r sesiynau, fel y byddent ar gael i fentoriaid sy’n methu â mynychu.  Atebodd GM bod hynny yn yr arfaeth ond nid eto. Dywedd LJ bod oblygiadau ariannol a bod mwy o amser yn angenrheidiol.  Gofynnodd GJ am gopi electronig o’r llythyr i’w anfon allan. Gofynnodd AWPO a oedd eisiau i’r uwch-fentor fynychu hefyd.  Nododd GM mai cynrychiolaeth oedd yn bwysig. 
Dywedodd GH y byddai rhoi gwahoddiad arall yn bwysig i rywun o’r Brifysgol. 
Neges y Brifysgol yw

“Mae’r Canolfan Addysg Athrawon Gogledd a Chanolbarth Cymru wedi drafftio gweledigaeth strategaethol newydd ar gyfer y pum mlynedd nesaf. Mae hyn yn pwysleisio’r pwysigrwydd o warchod a chodi safonau hyfforddeion a hefyd dangos bod Ysgolion y Bartneriaeth bellach yn chwarae rhan fwy canolog ac annatod yn yr atebolrwydd mewn perthynas â’r weledigaeth strategol yma. O nawr ymlaen bydd y drefn o asesu hyfforddeion yn ffocysu mwy ar ddysgu’r dysgwyr.”

Yr Athro/Professor Malcolm Thomas

Cyfarwyddwr ,Ysgol Addysg a Dysgu Gydol Oes, Prifysgol Aberystwyth

	GJ i dderbyn copi electronig o’r llythyr i’w anfon allan
	

	
	Cystadleuaeth Fenter -  Delyth Rowlands (DR)
Roedd ymweliad DR yn ymwneud ag ymgyrch Llywodraeth Cymru i hyrwyddo mentergarwch. Roedd Cystadleuaeth Fenter ar ei thrydedd flwyddyn ond nid oedd unrhywun o Ynys Môn wedi rhoi cynnig eto.  Roedd ar DR eisiau gweld rhai o ysgolion Môn yn rhoi cynnig eleni. Ceid cymeriadau arwrol (super heroes)  ar gyfer cydweithio mewn tîm. Byddai unrhyw syniad busnes ers Ionawr diwethaf yn iawn. Byddai 4 disgybl a 2 athro yn cael mynd trwodd ac roedd manylion ar wefan y Criw Mentrus. Roedd angen i ysgolion gofrestru eu diddordeb. Nid oedd pawb yn cael cynnig dod i Landudno, ond roedd  gwobr Efydd iddynt. Roedd gwobr Arian i’r rhai a gâi fynd i Landudno, ac roedd rownd derfynol yng Nghaerdydd. Byddai rhywun yn diddori hefyd yn Llandudno a Chaerdydd,  yn hytrach na dim ond cystadlu. Câi’r 3 a âi drwodd i Gaerdydd  Wobr Aur, a byddai Gwobr Blatinwm i’r buddugwyr. 

Ymholodd RH beth oedd y mentrau a oedd wedi bod. Esboniodd DR bod Ysgol Talacharn wedi cynhyrchu cardiau ac anrhegion i goffáu Dylan Thomas. Roedd gan ysgol arall gylchgrawn ac roedd gan un ysgol fechan fusnes wyau.  Syniadau eraill fu lliwio cregyn, lapio anrhegion Nadolig a gwerthu llysiau.  Nid oedd criw’r CS yn mynd i Gaerdydd, ond roedd CA2 yn gallu mynd yno. 
Teimlai GH y dylid bod cymhelliad ariannol, o safbwynt busnes, yn hytrach na dim ond plac, ac efallai mai dyna pam nad oedd dim digon yn ymgeisio. 
Nododd DR bod un model yn noddi ysgol i gynhyrchu crysau-T a bod gwobr hefyd am y stondin orau. Cynigiodd weithdy ‘Wil a Mel’ i ysgol sydd am gystadlu. Dywedodd RH y byddai Ysgol Cemaes yn cystadlu. 
	
	

	
	Materion Awdurdod – Delyth Molyneux

Moderneiddio ysgolion:
Nododd DM y byddai Caergybi a’r Llannau yn anelu at fod wedi eu cwblhau  yn Chwefror 2017, gyda gobaith. Byddai cyfarfodydd y Cyrff Llywodraethol Cysgoldol cyntaf y Llannau a Chaergybi ym mis Hydref. Roedd yr Achos Busnes Llawn wedi ei gymeradwyo gan y Llywodraeth, ac roedd allan i dendr yn awr. 
Roedd ymgynghoriad ffurfiol wedi ei gwblhau mewn perthynas â Rhosyr a byddai symud ymlaen yn digwydd yn awr. Byddai’r Pwyllgor Gwaith ar 19 Hydref. Argymhellid uno 4 ysgol yn 1 ysgol a ffedereiddio 1 ysgol, gydag un ysgol  I newid statws o Reoledig i ysgol gymunedol.  
Cam olaf Cam A fyddai edrych ar ardal Biwmares. Gobeithid cael dogfen ymgynghorol erbyn Ionawr neu Chwefror 2016 yn ddibynol ar drafodaethau yn yr ardal o gwmpas gofal pobl hŷn yn yr ardal. 

Oherwydd y pwysau ar leoedd yn Llangefni byddai angen symud ardal Llangefni i Fand B. 

Symudiadau penaethiaid:

Nododd DM bod 12 ysgol gyda phennaeth mewn gofal ar hyn o bryd. 

Arolwg Gateway:

Byddai Arolwg Gateway yn golygu y byddem yn cael ein herio gan y Llywodraeth ar ein rhaglen foderneiddio, a bod cynrychiolaeth o’r ysgolion yn rhan o’r broses honno.
Cyllid:

Cyfeiriodd DM at waith y Grŵp Tasg a Gorffen mewn perthynas ag arbedion ysgolion.  Y llynedd cafodd yr Adran Addysg her i dorri 10% dros 2 i 3 blynedd. Ymddangosai y byddai’n fwy eleni. Torrwyd 6% y llynedd a byddai  toriadau o 4% ychwanegol eto eleni os yn cael eu derbyn gan yr aelodau etholedig I weithredu arnynt. Wedi ceisio canolbwyntio ar yr agweddau ‘anstatudol’ o’r gwasanaethau canolog ond yn anoddach bob blwyddyn.
Mae pwysau aruthrol ar arian integreiddio cynradd eleni. Erfyniodd DM ar i bawb fod yn amyneddgar gan gofio y byddwn yn grofod herio’r defnydd gan ysgol o’r arian a ddatganolwyd eisoes wrth gefnogi plant o dan y trothwy datganiad.  Roedd yr arian mewn balansau rhai ysgolion unigol yn uchel, a byddai’n rhaid gallu cyfiawnhau’r lefelau hynny gan fod dros filiwn yn eistedd mewn balansau. Mae’r aelodau etholedig wedi bod, ac yn parhau I fod yn hynod o gefnogol tuag at addysg ond byddai’n rhaid i ysgolion wynebu rhai toriadau i’r dyfodol. Dyna pam mae cyfraniad penaethiaid tuag at y grwp tasg a gorffen arbedion ysgolion mor allweddol bwysig a ofynnodd DM am gefnogaeth penaethiaid wrth symud ymlaen.

Mynegodd LJ eu bod yn methu â gwneud mwy o doriadau. Dywedodd bod rhai ysgolion cyfoethog yn gwneud pres ar glybiau plant ayyb. 

Soniodd DM am bosibiliadau prynu i mewn i brynu papur ac adnoddau llungopïo gyda’r cyngor.  Mewn undod mae nerth. Ynghylch y codiad o 1% mewn cyflogau mae’r trefniadau hynny eto I’w cadarnhau yn genedlaethol. 

Byddai mater Brecwast am Ddim o flaen y Cyngor llawn yr wythnos nesaf. Cynigid brecwast am ddim o bum munud ar hugain wedi wyth hyd ddeng munud i naw, gyda’r hanner awr gyntaf yn Glwb gwarchod i rieni am 75c y pen neu raddfa wastad o £2 pe byddai mwy na 3 phlentyn. 
Byddai talu ar lein yn dechrau ym mis Ebrill os byddai popeth mewn lle, a byddai’n caniatáu derbyn pres cinio, clybiau, tripiau ayyb. 

Gofynnodd LJ a fyddai angen Clerc Cinio wedyn.  Atebodd DM y byddai o bosib angen trefniant  ar gyfer rhai nad ydynt yn talu ar lein ond drso amser byddai’r dull talu ar lein yn gallu cynnig arbediad ac yn bendant am leihau’r ddyled parhaus o dros £10,000 gan yr adran o ddyledion rhieni nad ydynt yn talu. 

Categoreiddio ysgolion: 
Nododd DM bod gwelliant da ar Ynys Môn o ran cam cyntaf y categoreiddio, gyda 34% yn wyrdd, ac yn 20% yn well nad unrhyw sir arall yn y gogledd. Roedd 29.8% yn oren ond nid oedd ysgolion coch yn y categori cenedlaethol, er bod ysgolion coch yn bodoli, yn ôl amgylchiadau gydag Estyn.
	
	

	
	Cefnogi Gwaith Gwyddoniaeth wedi cau’r Wylfa – Gareth Jones

Gofynnodfd GJ am farn y grŵp. Gofynnodd AWO a oedd modd i’r Cyngor dargedu’r cwmni newydd.  Esboniodd DM y byddai modd gwneud hynny ond nid ar hyn o bryd, ac mae cyfnod interim oedd hwn.Cytunodd y grŵp i’r cynllun.
	
	

	
	Diolchodd GH i bawb a dod â’r cyfarfod i ben. Rhannwyd posteri i’r aelodau.
	
	

	
	Cyfarfod nesaf : 19 Tachwedd, yn Oriel Môn, Ystafell Tunnicliffe.

